
II 

(Atti mhux leġiżlattivi) 

REGOLAMENTI 

REGOLAMENT TA’ IMPLIMENTAZZJONI TAL-KUNSILL (UE) Nru 60/2012 

tas-16 ta’ Jannar 2012 

li jtemm ir-reviżjoni interim parzjali skont l-Artikolu 11(3) tar-Regolament (KE) Nru 1225/2009 tal- 
miżuri tal-antidumping applikabbli għall-importazzjonijiet ta’ ferrosilikon li joriġinaw, inter alia, fir- 

Russja 

IL-KUNSILL TAL-UNJONI EWROPEA, 

Wara li kkunsidra t-Trattat dwar il-Funzjonament tal-Unjoni 
Ewropea, 

Wara li kkunsidra r-Regolament tal-Kunsill (KE) Nru 1225/2009 
tat-30 ta’ Novembru 2009 dwar il-protezzjoni kontra l-impor
tazzjonijiet li huma l-oġġett ta’ dumping minn pajjiżi mhux 
membri tal-Komunità Ewropea ( 1 ) (“ir-Regolament bażiku”), u 
b’mod partikolari l-Artikolu 11(3) tiegħu, 

Wara li kkunsidra l-proposta mressqa mill-Kummissjoni wara 
konsultazzjoni mal-Kumitat Konsultattiv, 

Billi: 

1. PROĊEDURA 

1.1. Miżuri fis-seħħ 

(1) Il-Kunsill, bir-Regolament (KE) Nru 172/2008 ( 2 ), (“ir- 
Regolament oriġinali”) impona dazju fuq l-antidumping 
definittiv fuq importazzjonijiet ta’ ferrosilikon li jori 
ġinaw, inter alia, fir-Russja. Il-miżuri jikkonsistu minn 
dazju ad valorem b’rata li tvarja minn 17,8 % sa 22,7 %. 
L-investigazzjoni li wasslet gћal dan ir-Regolament se 
tissejjaħ, hawn taħt, “l-investigazzjoni oriġinali”. 

1.2. Talba għal reviżjoni 

(2) Fit-30 ta’ Novembru 2009, il-Kummissjoni Ewropea (“il- 
Kummissjoni”) irċeviet talba għal reviżjoni interim 
parzjali skont l-Artikolu 11(3) tar-Regolament baziku 
(“ir-reviżjoni interim”). It-talba, li ġiet irreġistrata minn 
produttur esportatur mir-Russja, Joint Stock Company 
(JSC) Chelyabinsk Electrometallurgical Integrated Plant u 
l-kumpanija relatata tiegħu Joint Stock Company (JSC) 
Kuznetsk Ferroalloy Works (minn hawn ‘il quddiem 
imsejħa flimkien bħala “l-applikant”), kienet limitata fil- 
kamp ta’ applikazzjoni għall-eżami ta’ dumping sakemm 
huwa kkonċernat l-applikant. Ir-rata tad-dazju fuq l-anti
dumping applikabbli għall-applikant hija ta’ 22,7 % 
imsejsa fuq il-marġni ta’ dumping tal-applikant. 

(3) Fit-talba tiegħu, l-applikant qal li, safejn huwa kkonċernat 
l-applikant, iċ-ċirkostanzi li abbażi tagħhom il-miżuri 
eżistenti kienu ġew stabbiliti, inbidlu, u li dawn il-bidliet 
huma ta’ natura dejjiema. 

(4) L-applikant ipprovda evidenza prima facie li turi li, safejn 
għandu x’jaqsam l-applikant, l-impożizzjoni kontinwa 
tal-miżura fil-livell attwali tagħha ma għadhiex meħtieġa 
biex tibbilanċja d-dumping. Skont l-informazzjoni sotto
messa fit-talba, it-tqabbil tal-prezzijiet domestiċi tal-appli
kant u l-prezzijiet tal-esportazzjoni lejn l-Unjoni indikaw 
li l-marġni tad-dumping deher li huwa sostanzjalment 
aktar baxx mil-livell attwali tal-miżura. 

1.3. L-inizjazzjoni ta’ reviżjoni 

(5) Wara li ddeterminat, b’konsultazzjoni mal-Kumitat 
Konsultattiv, li kienet teżisti evidenza biżżejjed biex 
tiġġustifika t-tnedija ta’ reviżjoni interim, il-Kummissjoni 
ddeċidiet li tniedi reviżjoni parzjali interim skont l- 
Artikolu 11(3) tar-Regolament bażiku, limitata fl-ambitu 
għall-eżami ta’ dumping sa fejn għandu x’jaqsam l-appli
kant. Il-Kummissjoni ppubblikat avviż ta’ tnedija fis- 
27 ta’ Ottubru 2010 f’Il-Ġurnal Uffiċjali tal-Unjoni 
Ewropea ( 3 ) (“Avviż ta’ tnedija”) u tat bidu għal inves
tigazzjoni. 

1.4. Il-prodott ikkonċernat u l-prodott simili 

(6) Il-prodott kkonċernat mir-reviżjoni interim huwa l-istess 
bħal dak fl-investigazzjoni oriġinali, jiġifieri ferrosilikon, li 
joriġina fir-Russja, li bħalissa jaqa’ taħt il-kodiċi tan-NM 
7202 21 00, 7202 29 10 u 7202 29 90. 

(7) Il-prodott li huwa prodott u mibjugħ fir-Russja u dak 
esportat lejn l-Unjoni għandhom l-istess karatteristiċi 
fiżiċi u tekniċi bażiċi u l-istess użi u għalhekk meqjusa 
li huma simili skont it-tifsira tal-Artikolu 1(4) tar-Rego
lament bażiku.

1.5. Il-partijiet ikkonċernati 

(8) Il-Kummissjoni infurmat uffiċjalment lill-industrija tal- 
Unjoni, l-applikant u l-awtoritajiet tal-pajjiż esportatur li 
kien ingħata bidu għal din ir-reviżjoni interim. Il-partijiet 
interessati ngħataw l-opportunità li jressqu fehmithom 
bil-miktub u li jinstemgħu. 

(9) Il-Kummissjoni bagħtet kwestjonarji lill-applikant u 
rċeviet tweġiba qabel ma’ skorriet id-data tal-iskadenza 
ffissata għal dak l-għan. Il-Kummissjoni fittxet u vverifikat 
l-informazzjoni kollha li qieset meħtieġa għad-determi
nazzjoni tad-dumping u għamlet żjarat ta’ verifika fil- 
postijiet li ġejjin: 

— Joint Stock Company JSC Chelyabinsk Electrometal
lurgical Integrated Plant (“CHEM”), Chelyabinsk, ir- 
Russja; 

— Joint Stock Company JSC Kuznetsk Ferroalloy Works 
(“KF”), Kuznetsk, ir-Russja; 

kif ukoll 

— RFA International LP (“RFAI”) f’Mishawaka, l-Istati 
Uniti tal-Amerika & Nieuwdorp Zld, il-Pajjiżi l-Baxxi. 

1.6. Il-perjodu ta’ investigazzjoni 

(10) L-investigazzjoni kopriet il-perjodu mill-1 ta’ Ottubru 
2009 sat-30 ta’ Settembru 2010 (il-“perjodu ta’ inves
tigazzjoni għal reviżjoni jew PIR”). 

2. IN-NATURA DEJJIEMA TAĊ-ĊIRKOSTANZI MIBDULA 

2.1. Introduzzjoni 

(11) Bħala punt tal-bidu, qed jitfakkar li, skont il-preċedent 
każistiku tal-qrati tal-UE ( 1 ), meta tiġi evalwata l-ħtieġa 
li jitkomplew miżuri eżistenti f’reviżjoni msejsa fuq l- 
Artikolu 11(3) tar-Regolament bażiku, l-Istituzzjonijiet 
għandhom diskrezzjoni wiesgħa, li tinkludi l-għażla li 
titwettaq evalwazzjoni prospettiva tal-politika tal-prezzi
jiet tal-esportaturi kkonċernati. Huwa f’dan il-kuntest li l- 
Istituzzjonijiet għandhom jeżaminaw l-argumenti tal- 
applikant rigward għaliex iċ-ċirkustanzi tas-sitwazzjoni 
nbidlu b’mod dejjiemi, biex allegatament jiġi ġġustifikat 
it-tnaqqis jew anki t-tneħħija tad-dazju. 

(12) L-applikant stqarr li ċ-ċirkustanzi mibdula jistgħu b’mod 
raġonevoli jissejħu ta’ natura dejjiema u għaldaqstant il- 
livell ta’ miżuri għandu jitnaqqas jew il-miżuri għandhom 
jitneħħew għal kollox sa fejn huwa kkonċernat l-appli
kant, peress li mhux probabbli li fil-ġejjieni previst ikun 
hemm xi rikorrenza ta’ importazzjonijiet suġġetti għad- 
dumping jew jekk ikun hemm ikunu f’livelli simili għal 
dawk stabbiliti fl-investigazzjoni oriġinali. 

2.2. Rigward il-kwistjoni jekk l-applikant kienx 
għadu qed jeżerċita d-dumping fis-suq tal-UE 
tul il-PIR ( 2 ) 

(13) Qabel ma jintwieġbu l-argumenti varji tal-applikant dwar 
in-natura (allegament) dejjiema taċ-ċirkustanzi (allega
ment) mibdula, huwa siewi li qabelxejn jitfissru l-kunsi
derazzjonijiet tal-Istituzzjonijiet fir-rigward tal-kwistjoni 
jekk l-applikant jafx għadux kien qed jeżerċita d-dumping 
fis-suq tal-UE matul il-PIR. 

2.2.1. Valur normali 

(14) Għall-fini tad-determinazzjoni tal-valur normali l-ewwel 
ġie stabbilit jekk il-volum totali tal-bejgħ domestiku 
mill-kumpanija tal-prodott simili kienx rappreżentattiv 
meta mqabbel mal-volum tal-bejgħ totali tal-esportazz
joni lejn il-Komunità. Skont l-Artikolu 2(2) tar-Regola
ment bażiku, il-bejgħ domestiku hu kkunsidrat rapp
reżentattiv meta l-volum totali tal-bejgħ domestiku jkun 
mill-anqas 5 % tal-volum totali tal-bejgħ tal-prodott 
ikkonċernat lejn l-Unjoni. Instab li l-bejgħ globali, mill- 
kumpanija, tal-prodott simili fuq is-suq domestiku kien 
rappreżentattiv. 

(15) Għal kull tip mibjugħ mill-kumpanija fis-suq lokali tiegħu 
u misjub li huwa komparabbli direttament mat-tip ta’ 
prodott mibjugħ għall-esportazzjoni lejn l-Unjoni, ġie 
stabbilit jekk il-bejgħ lokali kienx rappreżentattiv 
biżżejjed għall-għanijiet tal-Artikolu 2(2) tar-Regolament 
bażiku. Il-bejgħ domestiku ta’ tip ta’ prodott partikolari 
kien ikkunsidrat rappreżentattiv biżżejjed meta l-volum 
totali ta’ dak it-tip ta’ prodott mibjugħ fis-suq domestiku 
lil klijenti indipendenti matul il-PIR rrappreżenta mill- 
inqas 5 % jew aktar tal-volum totali ta’ bejgħ tat-tip ta’ 
prodott komparabbli esportat lill-Unjoni. 

(16) Sussegwentement ġie eżaminat jekk il-bejgħ domestiku 
ta’ dan it-tip ta’ prodott jistax jitqies bħala bejgħ li sar 
fl-andament normali tal-kummerċ skont l-Artikolu 2(4) 
tar-Regolament bażiku. Dan sar billi ġie stabbilit il- 
proporzjon tal-bejgћ domestiku profittabbli lill-konsuma
turi indipendenti fis-suq domestiku ta’ kull tip tal-prodott 
ikkonċernat esportat matul kull wieħed mill-perjodi. 

(17) Għal dawk it-tipi ta’ prodotti fejn aktar minn 80 % bħala 
volum ta’ bejgħ fis-suq domestiku tat-tip ta’ prodott 
kienu ogħla mill-kost u l-medja differenzjata tal-prezz 
ta’ bejgħ ta’ dak it-tip kienet daqs jew iktar mill-prezz 
ta’ unità ta’ produzzjoni, il-valur normali, skont it-tip ta’ 
prodott, ġie kkalkulat bħala l-medja differenzjata tal-prez
zijiet domestiċi attwali tal-bejgħ kollu tat-tip ikkonċernat, 
irrispettivament minn jekk dak il-bejgħ sarx bi profitt jew 
le.

( 1 ) Ara, b’mod partikolari [2009] ECR-II 4133. Każ T-143/06 MTZ 
Polyfilms Ltd v. Il-Kunsill. 

( 2 ) Kif se jiġi spjegat hawn taħt, il-valur normali, il-prezz tal-esportazz
joni u t-tqabbil tagħhom, inħaddmu/twettqu l-ewwel darba b’mod 

“kumpanija” xi minn daqqiet qed tintuża minflokk “applikant”, 
peress li “applikant”, kif mistqarr hawn fuq, tirreferi għal CHEM u 
KF flimkien.



(18) Meta l-ammont ta’ bejgħ bi qligħ ta’ tip ta’ prodott kien 
jirrappreżenta 80 % jew inqas tal-volum ta’ bejgħ totali 
ta’ dak it-tip, jew meta l-prezz medju differenzjat ta’ dak 
it-tip kien inqas mill-kost ta’ unità ta’ produzzjoni, il- 
valur normali kien ibbażat fuq il-prezz domestiku attwali, 
li ġie kkalkulat bħala prezz medju differenzjat tal-bejgħ 
domestiku bi qligħ biss ta’ dak it-tip magħmul matul kull 
wieħed mill-perjodi. 

(19) Kulfejn il-prezzijiet domestiċi ta’ tip ta’ prodott partikolari 
mibjugħ mill-kumpanija ma setgħux jintużaw sabiex jiġi 
stabbilit il-valur normali, il-valur normali kellu jiġi stab
bilit skont l-Artikolu 2(3) tar-Regolament bażiku. 

(20) Meta jinbena l-valur normali skont l-Artikolu 2(3) tar- 
Regolament bażiku, l-ammonti għall-ispejjeż ġenerali, 
amministrattivi u ta’ bejgħ u għall-profitti ġew imsejsa, 
skont il-frażi introduttorja tal-Artikolu 2(6) tar-Regola
ment bażiku, jiġifieri fuq id-dejta effettiva marbuta mal- 
produzzjoni u l-bejgħ, fl-andament normali tal-kummerċ, 
tal-prodott simili, mill-kumpanija. 

2.2.2. Il-prezz tal-esportazzjoni 

(21) Il-bejgħ b’esportazzjoni tal-kumpanija lejn l-Unjoni jsir 
permezz tal-fergħa Svizzera tal-kumpanija relatata tagħha 
RFAI li matul il-PIR wettqet il-funzjonijiet kollha tal- 
importazzjoni inkonnessjoni mal-oġġetti li jiddaħħlu 
f’ċirkolazzjoni libera fl-Unjoni, jiġifieri dawk ta’ impor
tatur relatat. 

(22) Il-prezz tal-esportazzjoni ġie stabbilit skont l- 
Artikolu 2(9) tar-Regolament bażiku, fuq il-bażi tal-prez
zijiet li bihom il-prodotti importati nbiegћu mill-ġdid 
gћall-ewwel darba lil xerrej indipendenti, aġġustati gћall- 
ispejjeż kollha li ġġarrbu bejn l-importazzjoni u l-bejgћ 
mill-ġdid, kif ukoll bħala marġini raġonevoli gћall-ispejjeż 
ta’ bejgħ, ġenerali u amministrattivi (SG&A) u l-qligħ. 
Għal dan il-għan, fl-assenza ta’ tagħrif ġdid minn impor
taturi indipendenti dwar il-profitti akkumulati, sar użu 
mir-rata ta’ profitt applikata fl-investigazzjoni oriġinali, 
jiġifieri 6 %. 

(23) L-applikant stqarr li RFAI għandha tiġi trattata bħala parti 
mill-istess entità ekonomika waħdanija (SEE) u li għaldaq
stant meta jiġu ddeterminati l-prezzijiet tal-esportazzjoni 
l-ebda tnaqqis ma għandu jsir għal SG&A u profitt ta’ 
RFAI. 

(24) Din l-affermazzjoni ma tistax tiġi aċċettata minħabba r- 
raġunijiet li ġejjin: 

— iż-żewġ produtturi esportaturi għandhom dipartiment 
tal-bejgħ bl-esportazzjoni tagħhom infushom; 

— RFAI hija involuta bil-qawwi fl-attività internazzjonali 
tal-Grupp (assistenza lill-konsumaturi, loġistika u 
skedar tal-konsenji, xiri ta’ oġġetti kapitali u materjali 
prima ewlenin, eċċ.); 

— il-fergħa Svizzera ta’ RFAI qed twettaq il-funzjonijiet 
kollha li normalment jitwettqu minn importatur 
relatat fl-UE; 

— RFAI tbigħ ferrosilikon f’isimha stess u fuq il-kont 
tagħha lil konsumaturi mhux relatati fl-UE u bnadi 
oħra; 

— RFAI għandha relazzjoni ta’ xiri-bejgħ maż-żewġ 
prodoutturi relatati Russi KF u CHEM; 

— kull kumpanija tabbozza r-rapport finanzjarju tagħha 
stess u ma jeżisti l-ebda rapport finanzjarju konso
lidat; kif ukoll 

— kull kumpanija tirreġistra r-ritorn tat-taxxa rispettiv 
tagħha mal-awtoritajiet rispettivi. 

Għaldaqstant, it-talba li l-ebda tnaqqis ma għandu jsir 
għal SG&A u l-profitt fit-tiswir tal-prezz tal-esportazzjoni 
għandha tiġi miċħuda. Il-kummenti tal-applikant dwar 
dan il-punt b’risposta għall-iżvelar finali se jiġu diskussi 
hawn taħt (il-punt 2.3). 

(25) L-applikant stqar ukoll li l-ebda tnaqqis tad-dazju fuq l- 
antidumping ma għandu jsir fil-kalkolu tal-prezz tal- 
esportazzjoni skont l-Artikolu 11(10) tar-regolament 
bażiku, peress li d-dazju huwa rifless kif jixraq fil-prezzi
jiet tal-bejgħ mill-ġdid u l-prezzijiet tal-bejgħ sussegwenti 
fl-Unjoni. Fir-rigward ta’ din it-talba, l-investigazzjoni 
stabbiliet li l-prezzijiet tal-bejgħ mill-ġdid medji differen
zjati tal-ferrosilikon fl-Unjoni żdiedu meta mqabbla mal- 
prezzijiet fl-investigazzjoni oriġinali u l-prezzijiet tal- 
bejgħ mill-ġdid bl-esportazzjoni attwali huma fil-biċċa l- 
kbira tagħhom aktar minn 22,7 % ogħla mit-tali prezzi
jiet fl-investigazzjoni oriġinali. Għaldaqstant, jista’ jiġi 
konkluż li d-dazju fuq l-antidumping huwa rifless kif 
jixraq fil-prezzijiet tal-bejgħ mill-ġdid tal-applikant. 
B’riżultat ta’ dan, din it-talba tal-applikant tista’ tiġi aċċet
tata u, fil-kalkolu tal-prezzijiet tal-esportazzjonijiet 
imsawra skont l-Artikolu 2(9) tar-Regolament bażiku, 
ma sar l-ebda tnaqqis fid-dazji fuq l-antidumping. 

2.2.3. Tqabbil 

(26) Il-valur normali u l-prezz tal-esportazzjoni tqabblu fuq 
bażi ta’ ex fabbrika. Għall-iskop li jiġi żgurat tqabbil 
ġust bejn il-valur normali u l-prezz tal-esportazzjoni, 
tqiesu b’mod xieraq, f’għamla ta’ aġġustamenti, id-diffe
renzi fl-ispejjeż tat-trasport, l-ispejjeż tal-assigurazzjoni, l- 
ispejjeż terminali u amminstrattivi, l-ispejjeż tal-kreditu, 
kummissjonijiet, fejn dawn kienu applikabbli u ġġustifi
kati, skont l-Artikolu 2(10) tar-Regolament bażiku. 

2.2.4. Marġni ta’ dumping 

(27) Skont l-Artikolu 2(11) tar-Regolament bażiku, il-valur 
medju normali differenzjat skont it-tip tqabbel mal- 
prezz medju ddifferenzjat tal-esportazzjoni tat-tip korris
pondenti tal-prodott ikkonċernat. L-eżitu wera li kien 
hemm dumping.

(28) Biex jiġi kkalkulat l-marġni tad-dumping, l-Istituzzjonijiet, 
bħal fl-investigazzjoni oriġinali, innutaw li CHEM u KF 
huma relatati mill-qrib. Bħal fl-investigazzjoni oriġinali, u 
b’mod konformi mal-prattika standard tal-Istituzzjonijiet, 
marġni tad-dumping waħdanija ġiet ikkalkulata għall- 
Grupp kollu kemm hu. Fil-metodu li ntuża biex isir 
dan fl-iżvelar finali, l-ammont ta’ dumping ġie kkalkulat 
għal kull produttur esportatur individwali qabel ġiet idde
terminata r-rata medja differenzjata tad-dumping għall- 
grupp kollu kemm hu. Għandu jiġi nnotat li din il-meto
doloġija kienet differenti mill-metodoloġija applikata fl- 
investigazzjoni oriġinali, fejn il-kalkolu tad-dumping sar 
billi ġiet kollassata d-dejta rilevanti kollha fir-rigward tal- 
bejgħ domestiku, l-ispiża tal-produzzjoni, il-profittabilità 
u l-bejgħ fl-Unjoni tal-entitajiet produċenti. L-applikant 
stqarr li l-applikazzjoni ta’ din il-metodoloġija tkun 
kontra l-Artikolu 11(9) tar-Regolament bażiku. Din il- 
kwistjoni se tiġi diskussa wkoll hawn taħt (il-punt 2.3). 

2.3. Analiżi tar-reazzjonijiet għall-iżvelar finali rela
tata mal-marġni tad-dumping matul il-PIR 

(29) L-applikant issottometta għadd ta’ kummenti dwar ċerti 
aspetti tal-kalkoli bħall-ispiża tal-produzzjoni, SG&A, il- 
marġni tal-profitt, il-valur normali u l-allokazzjonijiet. 
Dawn il-kummenti lkoll tqiesu u, fejn jixraq, l-iżbalji 
klerikali tranġaw. Għaldaqstant, is-sejbiet definittivi ġew 
immodifikati. 

(30) Barra minn hekk, l-applikant talab lill-Kummissjoni 
tesprimi l-ammont ta’ dumping abbażi tal-valur CIF li 
sawru huma stess għall-għanijiet ta’ din l-investigazzjoni, 
biex b’hekk saret referenza għall-Artikolu 2(9) tar-Rego
lament bażiku. It-talba ssejset fuq il-bażi li l-prezz iddik
jarat lill-awtoritajiet doganali huwa prezz ta’ trasferiment 
li forsi huwa l-prezz korrett għall-għanijiet doganali, iżda 
ma huwiex prezz li għandu jintuża biex jiġi kkalkulat id- 
dumping fi proċediment tal-antidumping. Din it-talba 
għandha tiġi miċħuda billi d-differenza bejn il-prezz tal- 
esportazzjoni u l-valur normali, jiġifieri l-ammont tad- 
dumping, għandha tiġi espressa fuq l-istess bażi bħal 
dik li sussegwentement tintuża mill-awtoritajiet doganali 
biex jiġi ddeterminat kwalunkwe dazju li għandu 
jinġabar. Dan huwa fil-fatt il-valur CIF iddikjarat mill- 
applikant lill-awtoritajiet doganali. Konsegwentement, 
dan tal-aħħar intuża fil-kalkoli. 

(31) Fir-rigward tal-kalkolu tal-ispiża tal-produzzjoni, l-appli
kant ikkontesta l-metodoloġija tal-Kummissjoni li tuża l- 
prezz tax-xiri medju ta’ oġġett ta’ spiża ewlieni minn 
fornitur mhux relatat minflok il-prezz attwali mħallas 
lil fornitur relatat għall-istess oġġett ta’ spiża fit-tiswir 
tal-valur normali. Din it-talba għandha tiġi miċħuda 
billi l-prezz mitlub mill-fornitur relatat kien b’mod sini
fikanti aktar baxx mill-prezz imħallas għall-istess materjal 
prim lil fornitur indipendenti. Dan il-prezz, għalhekk, ma 
jistax jitqies bħala prezz li l-partijiet separati jaqblu fuqu. 
Għaldaqstant, dan l-element ta’ spiża kellu jiġi aġġustat. 

(32) Wara l-iżvelar, l-applikant stqarr li l-ispejjeż tal-imballaġġ 
ma ġewx trattati b’mod konsistenti meta wieħed iqabbel 
il-prezzijiet tal-esportazzjoni mal-valuri normali. Din il- 
kwistjoni ġiet mistħarrġa u, fejn applikabbli, tranġaw l- 
iżbalji klerikali. 

(33) L-applikant ikkummenta wkoll dwar l-esklużjoni tat-tran 
żazzjoni ta’ esportazzjoni ta’ tipi ta’ prodott partikolari. 
Il-bejgħ fl-Unjoni ta’ dan it-tip ta’ prodott jirrappreżenta 
anqas minn 5 % tal-bejgħ tal-Unjoni tal-applikant tal- 
prodott ikkonċernat matul il-PIR. Dan il-punt kellu jiġi 
miċħud peress li l-ebda bejgħ ta’ dan it-tip ta’ prodott ma 
sar fis-suq domestiku u lanqas ma ġiet provduta l-ispiża 
speċifika tal-produzzjoni. Billi dan it-tip ta’ prodott kien 
ġie esportat lejn l-Unjoni f’volumi baxxi matul il-PIR, dan 
għaldaqstant tqies bħala mhux xieraq li wieħed jirreferi 
għalih biex jissawwar il-valur normali abbbażi tal-ispejjeż 
tal-manifattura ta’ tipi ta’ prodotti oħrajn, biex b’hekk 
isiru aġġustamenti għal differenzi fil-prodotti. 

(34) Barra minn hekk u kif spjegat hawn fuq, b’mod partiko
lari fir-rigward taż-żewġ punti importanti tal-kalkolu tal- 
marġni tad-dumping, jiġifieri: i) il-kwistjoni jekk CHEM, 
KIF u RFAI jiffurmawx entità ekonomika waħdanija ( 1 ) u 
ii) il-kalkolu ta’ ammont individwali ta’ dumping għal 
CHEM minn naħa l-waħda, u għal KF min-naħa l-oħra ( 2 ), 
l-applikant ta kummenti dettaljati fir-reazzjoni tiegħu 
għall-iżvelar definittiv. 

(35) Fir-rigward tal-ewwel stqarrija, u b’mod partikolari fir- 
rigward tal-punti msemmija mill-applikant fir-reazzjoni 
tiegħu għall-iżvelar definittiv, ġie osservat dan li ġej. 

(36) L-applikant saħaq il-pożizzjoni tiegħu li ż-żewġ produt
turi esportaturi u l-kummerċjant relatat RFAI huma fl- 
aħħar mill-aħħar taħt is-sjieda u l-kontroll tal-istess bene
fiċjarji u li, allura, ma għandhom l-ebda awtonomija u 
sempliċiment isegwu l-istruzzjonijiet ta’ sid l-applikant. 
Hu rrikonoxxa l-elementi kollha elenkati fil-premessa 
24 hawn fuq, iżda ma qabilx mal-apprezzament tagħhom 
min-naħa tal-Istitituzzjonijiet peress li dawn ma jkollhom 
l-ebda influwenza fuq jekk CHEM, KF u RFAI humiex 
ilkoll partijiet minn SEE. 

(37) L-Istituzzjonijiet ċaħdu l-kummenti tal-applikant. Il- 
kriterji li diġà ġew elenkati hawn fuq, huma, speċjalment 
jekk jittieħdu inkonsiderazzjoni flimkien, imsejsa sew 
biex jiġġustifikaw iċ-ċaħda tal-istqarrija tal-applikant. L- 
elementi kollha elenkati fil-premess (24) hawn fuq 
jippuntaw subgħajhom lejn struttura ta’ grupp li fih il- 
kumpaniji kollha huma entitajiet ġuridiċi distinti u li fih 
KF u CHEM wettqu l-funzjoni sħiħa ta’ prodotturi espor
taturi (funzjoni ta’ produzzjoni u esportazzjoni) filwaqt li 
RFAI topera l-aktar bħala kummerċjant relatat/importatur 
fl-UE.

( 2 ) Ara l-premessa 27.



(38) Fir-rigward tat-tieni stqarrija, mhux neċessarju li tittieħed 
pożizzjoni finali dwar din il-materja fil-kuntest ta’ din l- 
investigazzjoni ta’ reviżjoni. Dan jirriżulta mill-kombi
nazzjoni ta’ żewġ raġunijiet. L-ewwel nett, anki jekk din 
l-istqarrija tiġi aċċettata (barra milli jiġu aċċettati, fejn 
jixraq, l-istqarrijiet imsemmija fil-premessa 29 t’hawn 
fuq), l-applikant xorta jkun instab li eżerċita d-dumping 
fis-suq tal-UE, matul il-perjodu tal-PIR, b’marġni ta’ 
dumping ta’ madwar 13 %. It-tieni, kif spjegat hawn 
taħt, fi kwalunkwe każ hemm evidenza attwali insuffiċ
jenti biex wieħed jikkunsidra l-marġni ta’ dumping matul 
il-perjodu tal-PIR bħala wieħed dejjiemi. 

(39) Fir-reazzjoni tagħha għall-iżvelar definittiv, l-industrija 
tal-Unjoni argumentat li, bħala riżultat tal-investigazzjoni 
ta’ reviżjoni, id-dażju fuq il-prodotti tal-applikant għandu 
jiżdied, billi, jekk it-talbiet kollha tal-applikant jiġu 
miċħuda, il-marġni tad-dumping misjub matul il-PIR 
ikun ogħla mid-dazju appikabbli. Madankollu, billi, kif 
spjegat hawn taħt, hemm evidenza insuffiċjenti ta’ bidla 
dejjiema fiċ-ċirkustanzi, ma hemm l-ebda ġustifikazzjoni 
biex jiġi modifikat id-dazju, la ’l fuq u lanqas ’l isfel. 

2.4. Analiżi tal-kwistjoni jekk hemmx bidla dejjiema 
fiċ-ċirkustanzi li tiġġustifika tnaqqis jew tneħħija 
tad-dazju 

(40) Madankollu, minkejja li ċerti stqarrijiet tal-appikant kif 
deskritti hawn fuq jistgħu jiġu aċċettati, xorta nstab li 
dan eżerċita d-dumping fis-suq tal-UE, matul il-PIR, 
b’marġni tad-dumping ta’ talanqas 13 %. Barra minn 
hekk, kif se jiġi spjegat hawn taħt, fi kwalunkwe każ 
hemm evidenza insuffiċjenti biex wieħed jikkunsidra l- 
marġni ta’ dumping matul il-perjodu tal-PIR bħala wieħed 
dejjiemi. 

(41) L-applikant sejjes ir-raġunament tiegħu dwar bidla 
dejjiema fiċ-ċirkustanzi fuq il-punti li ġejjin: 

(42) (i) L-ewwel nett, l-applikant semma l-bidliet fl-istruttura 
tal-bejgħ bl-esportazzjoni tal-grupp, li, flimkien mal- 
esplorazzjoni ta’ swieq ġodda li qed jikbru, jikkontrib
wixxu għal prezzijiet ogħla tal-esportazzjoni tal-ferrosi
likon lejn is-swieq tal-esportazzjoni kollha, inkluża l-UE, 
bi tqabbiil mal-prezzijiet matul l-investigazzjoni oriġinali. 
Madankollu, l-applikant ma pprovdiex evidenza sostan
zjata biex juri l-konnesjoni bejn l-istruttura korporattiva 
l-ġdida, l-esplorazzjoni ta’ swieq ġodda li qed jikbru u l- 
prezzijiet ogħla fis-suq tal-UE. Din il-konnessjoni lanqas 
ma feġġet mill-investigazzjoni. Għall-kuntrarju, filwaqt li 
l-prezzijiet tal-esportazzjoni kienu ogħla b’mod ċar fil-PIR 
meta mqabbla mal-prezzijiet osservati matul il-perjodu 
tal-investigazzjoni oriġinali, dawn madankollu kienu 

volatili ferm. Bħala eżempju, fil-PIR, id-differenza bejn l- 
anqas u l-ogħla prezz ta’ tranżazzjoni għal kull tunnellata 
tal-aktar mudell mibjugħ fis-suq tal-UE kienet ta’ aktar 
minn 100 %. Volatilità simili tista’ tiġi osservata fis-suq 
domestiku, imma x-xejra fil-prezzijiet fis-suq tal-UE ma 
tistax titqabbel max-xejra fil-prezzijiet tas-suq domestiku. 
Dan jgħodd ukoll għall-perjodu ta’ 12-il xahar qabel il- 
PIR li kienu ġew mistħarrġa fil-qafas ta’ investigazzjoni 
parallela dwar rimborż. Tabilħaqq, il-prezzijiet tal-bejgħ 
bl-esportazzjoni jidhru li segwew il-prezzijiet tas-suq 
globali. 

(43) Wara l-iżvelar, l-applikant uża argumenti simili. Madan
kollu, għal darb’oħra ġiet pprovduta evidenza insuffiċ
jenti. Għaldaqstant, huwa konkluż li ma hemmx evidenza 
suffiċjenti, f’dan il-punt ta’ żmien, li tindika li dawn il- 
prezzijiet ogħla tal-esportazzjoni mill-appikant huma xi 
ħaġa oħra għajr konsegwenza tal-prezzijiet prevalenti fis- 
suq (b’mod partikolari dawk fis-suq tal-UE) matul il-PIR. 
Fi kliem ieħor, hemm evidenza insuffiċjenti ta’ bidliet 
mill-applikant fl-istruttura korporattiva tal-esportazzjoni 
tiegħu li min-naħa tagħhom ikkawżaw dawn il-prezzijiet 
ogħla, u għalhekk, dawn il-prezzijiet jistgħu jiġu misten
nija li jibqgħu f’livelli simili (jew ogħla) fil-ġejjieni. B’mod 
partikolari, bil-maqlub ta’ dak li jimplika l-applikant, anki 
jekk wieħed jassumi li l-istruttura l-ġdida għamlet lill- 
grupp aktar effiċjenti, dan ma jfissirx li fil-ġejjieni l-prez
zijiet tal-esportazzjoni tiegħu lejn l-UE se jkunu għoljin u 
ma jirriżultawx f’dumping. 

(44) (ii) It-tieni nett, l-applikant iddikjara li l-prezzijiet tal- 
esportazzjoni tiegħu lejn swieq oħrajn kienu konformi 
jew anki ogħla mill-prezzijiet tal-bejgħ tiegħu fl-Unjoni. 
Saru investimenti sinifikanti biex ifornu aħjar lil swieq 
oħrajn. Għalhekk, it-tnaqqis jew it-tneħħija tal-miżuri 
tal-antidumping b’rabta mal-applikant ma joħolqux 
inċentiva għal żieda fl-esportazzjoni lejn l-UE u/jew 
inaqqsu l-prezzijiet tagħha. 

(45) Madankollu, din l-istqarrija ma tistax twassal għat-tneħ 
ħija jew it-tnaqqis tal-miżuri fis-seħħ. Qed jiġi mfakkar li, 
anki skont l-applikant innifsu, matul il-PIR dan kien 
għadu qed jeżerċita d-dumping. Barra minn hekk, l-appli
kant innifsu enfasizza li l-UE baqgħet wieħed mis-swieq 
tradizzjonali tiegħu. Dan jikkorroborah il-fatt li l-volumi 
mibjugħa mill-applikant fl-UE għadhom sinifikanti ferm; 
Jekk wieħed iqabbel il-volumi tal-bejgħ mal-konsum fl- 
UE matul il-PI tal-investigazzjoni oriġinali ( 1 ), dawn ikunu 
jirrappreżentaw sehem sinifikanti mis-suq (bejn 5 u 20 %, 
iċ-ċifri preċiżi ma jistgħux jiġu żvelati għal raġunijiet ta’ 
kunfidenzalità).

( 1 ) L-Istituzzoniiet jużaw id-deta dwar il-konsum fl-UE matul il-PI tal- 
investigazzjoni oriġinali aktar milli fil-PIR. Dan għax, billi din ir- 
reviżjoni hija limitata għall-eżaminazzjoni ta’ dumping – u ma 
tkoprix kwistjonijiet ta’ dannu – l-Istituzzjonijiet ma għandhomx 
dejta verifikata dwar il-konsum kollu fl-UE matul il-PIR.



(46) Wara l-iżvelar, l-applikant tenna l-pożizzjoni tiegħu li l- 
opportunitajiet ta’ swieq ġodda qegħdin fi swieq oħrajn 
(l-Indja, l-Ażja u l-Istati Uniti tal-Amerika) aktar milli fl- 
UE. Madankollu, l-applikant ma pprovda l-ebda evidenza 
sostanzjata biex jagħti xhieda tal-istrateġiji tas-suq tiegħu. 
Il-marġni tad-dumping li għadha eżistenti fil-PIR, in- 
nuqqas ta’ dejta dwar swieq oħrajn u l-volatilità tal- 
prezz tal-bejgħ bl-esportazzjoni fis-suq internazzjonali 
huma lkoll elementi li ma jwieżnux din l-istqarrija li, 
allura, għandha tiġi miċħuda. 

(47) (iii) It-tielet, fl-opinjoni tal-applikant, is-suq domestiku 
Russu, bi produzzjoni sinifikanti tal-azzar, jibqa’ wieħed 
mill-aktar swieq importanti tiegħu u d-domanda għall- 
prodott simili fir-Russja mistennija li tikber. Il-prezzijiet 
domestiċi u tal-esportazzjoni tal-ferrosilikon għandhom 
jikbru wkoll aktar malajr mill-ispejjeż tal-produzzjoni. 
L-applikant għalhekk x’aktarx li jkompli jżid il-bejgħ 
tiegħu fis-suq domestiku, anki peress, skont l-applikant, 
li l-uniku produttur Russu ieħor tal-ferrosilikon, wara 
bidla riċenti fis-sidien, se jipproduċi l-aktar għal konsum 
kaptiv. 

(48) Anki jekk dawn l-allegazzjonijiet kollha jitqiesu 
minnhom, xorta jibqa’ l-każ li matul il-PIR, l-applikant 
kien qed jeżerċita d-dumping b’marġni konsiderevoli, u bi 
prezzijiet volatili. Barra minnn hekk, kif spjegat hawn 
fuq, il-volumi mibjugħa mill-applikant lill-UE matul il- 
PIR ma jissuġġerixxux li dan warrab minn dak is-suq 
jew li jintendi li jagħmel fil-futur qrib. 

(49) Fil-kummenti tiegħu dwar l-iżvelar, l-applikant saħaq li l- 
unika raġuni ppreżentata fl-iżvelar mill-Kummissjoni biex 
tiċħad ir-rilevanza taż-żieda fid-domanda fis-suq domes
tiku hija l-kobor tal-marġni tad-dumping misjub. Barra 
minn hekk, l-applikant sostna li l-Kummissjoni, minkejja 
li rrikonoxxiet bosta mill-punti ewlenin konnessi mas-suq 
Russu, naqset milli tasal għal konklużjoni adegwata minn 
dawn l-argumenti. 

(50) Dawn l-affermazzjonijiet għandhom jiġu miċħuda. L- 
ewwel nett, mhux biss is-sejbiet ta’ dumping, imma 
anki s-sejbiet tal-volumi huma xhieda kontra l-argument. 
It-tieni, l-Istituzzjonijiet innutaw li l-ebda rikonoxximent 
ma sar mill-Kummissjoni u l-ebda dejta indipendenti ma 
ġiet ipprovduta biex issostni l-istqarrija li d-domanda 
għall-prodott ikkonċernet mistennija li tikber fir-Russja 
u li l-prezzijiet tal-esportazzjoni tal-grupp se jogħlew 
ħafna aktar malajr mill-ispiża tal-produzzjoni. 

(51) (iv) Ir-raba’, l-applikant semma li s-siti tal-produzzjoni 
Russi tiegħu tal-ferrosilikon ħadmu bil-kapaċità massima 
tagħhom għal għadd ta’ snin, li ma kellu l-ebda pjanijiet li 
jżid il-kapaċità produttiva kumplessiva tiegħu tal-ferrosi
likon fil-futur prevedibbli u li ma kien hemm l-ebda 
indikazzjoni bil-maqlub ta’ dan. 

(52) Madankollu, ġie nnutat irkupru sinifikanti tal-kapaċitajiet 
wara l-kriżi finanzjarja tal-2009 u l-applikant irrapporta 
espansjoni tal-kapaċitajiet b’10 % - 20 % (firxa pprovduta 
għal raġunijiet ta’ kunfidenzjalità) meta mqabbla mal- 
perjodu ta’ qabel il-kriżi finanzjarja tal-2009. 

(53) Wara l-iżvelar, l-applikant issottometta li tqabbil tal-kapa 
ċità tal-produzzjoni ta’ wara l-PIR ma’ dik tal-perjodu ta’ 
referenza ma kienx jixraq billi l-applikant kien antiċipa l- 
kriżi finanzjarja tal-2009 u, allur, kien diġà naqqas il- 
kapaċità tal-produzzjoni. Dan l-argument ma jistax jiġi 
aċċettat; Espansjoni tal-kapaċitajiet irrapportati 
b’10 %–20 % tista’ tiġi osservata bi tqabbil mal-2007 – 
u mhux mal-2009, meta l-kapaċitajiet kienu fl-aktar 
livelli baxxi tagħhom. Barra minn hekk, il-kriżi finan
zjarja tal-2009 ma setgħetx laqtet il-kapaċità tal-produzz
joni tal-applikant fl-2007. 

2.5. Konklużjoni: evidenza insuffiċjenti ta’ natura 
dejjiema ta’ bidliet fiċ-ċirkustanzi 

(54) L-analiżi tal-talbiet tal-applikant fir-rigward tan-natura 
dejjiem tal-bidliet fiċ-ċirkustanzi, kif imfisser hawn fuq, 
twassal għall-konklużjoni li bħalissa hemm evidenza 
insuffiċjenti li kwalunkwe bidliet fiċ-ċirkustanzi huma 
ta’ natura dejjiema. Il-prezzijiet tal-esportazzjoni tal-appli
kant, u allura l-marġni tad-dumping tiegħu, jidhru li se 
jkomplu jitilgħu u jinżlu, wara b’mod partikolari, l-iżvi
lupp fis-suq dinji tal-prezzijiet. Għalkemm l-applikant 
wera ċerti bidliet fiċ-ċirkustanzi, dawn ma jistgħux 
jitqiesu ta’ xhieda li x-xejra tal-prezzijiet tal-applikant 
tul il-PIR hija ta’ natura dejjiema. Għaldaqstant ġie 
konkluż li ikun prematur u għalhekk mhux ġustifikat li 
jitnaqqas id-dazju f’dan il-punt ta’ żmien. 

3. IMPENJI 

(55) L-applikant flimkien mal-importatur relatat miegħu 
offrew impenn ta’ prezz b’konformità mal-Artikolu 8(1) 
tar-Regolament bażiku. 

(56) L-investigazzjoni kkonfermat li l-prezz tal-prodott huwa 
volatili ferm. Kif diġà ssemma fil-premessa (42) hawn 
fuq, ġie stabbilit li l-prezzijiet tal-bejgħ fl-Unjoni mill- 
applikant matul il-PIR varjaw b’mod sinifikanti ferm. Il- 
prodott, għalhekk, mhux adatt għal impenn ta’ prezz 
iffissat. Minkejja li l-esportatur ippropona mekkaniżmu 
ta’ indiċjar, ma kienx possibbli li tiġi stabbilita korrelazz
joni bejn il-volatilità tal-prezz tal-prodott lest u l-għajn 
tal-indiċjar propost, b’mod partikolari billi dan kien 
relatat ukoll mal-prodott lest u rrefera għal prezzijiet li 
kienu influwenzati minn importazzjonijiet suġġetti għad- 
dumping. Għalhekk, l-indiċjar propost tqies li mhux 
adatt.

(57) Fir-rigward tar-riskji speċifiċi tal-kumpanija, ġie stabbilit li 
minħabba l-kumplessità tal-istruttura tal-kumpanija, ir- 
riskju ta’ krosskumpens huwa għoli ferm: prodotti oħrajn 
għajr il-prodott ikkonċernat jafu jinbiegħu permezz ta’ 
kummerċjant barra mill-Unjoni lil fergħa f’pajjiż terz 
relatat ieħor u mbagħad jerġgħu jinbiegħu fl-Unjoni. 

(58) Fl-aħħar nett, billi l-prodott innifsu jeżisti fi kwalitajiet 
differenti u huwa importat l-aktar bl-ingrossa, ma jkunx 
possibbli għall-awtoritajiet doganali li jiddistingwu l-ispe 
ċifikazzjoni kimika (potenzjalment suġġetta għal Prezzi
jiet tal-Importazzjoni Minimi differenti) bla analiżi indi
vidwali ta’ kull tranżazzjoni, biex b’hekk il-monitoraġġ 
isir diffiċli ħafna, jekk mhux ukoll imprattikabbli. 

(59) Għalhekk l-offerta ta’ impenn ġiet miċħuda. 

4. TERMINAZZJONI TAR-REVIŻJONI 

(60) Fid-dawl tas-sejbiet ta’ dumping kif ukoll fl-assenza ta’ 
natura dejjiema ppruvata tal-bidliet fiċ-ċirkustanzi, ġie 

konkluż li JSC Chelyabinsk Electrometallurgical Integ
rated Plant u l-kumpanija relatata tagħha JSC Kuznetsk 
Ferroalloy Works għandhom ikomplu jkunu suġġetti 
għal-livell ta’ dazju speċifikat fir-regolament oriġinali, jiġi
fieri ta’ 22,7 %, 

ADOTTA DAN IR-REGOLAMENT: 

Artikolu 1 

Ir-reviżjoni interim parzjali tal-miżuri anti-dumping applikabbli 
għall-importazzjonijiet ta’ ferrosilikon li jorġinaw, inter alia, fir- 
Russja, mibdija skont l-Artikolu 11(3) tar-Regolament (KE) Nru 
1225/2009, hija b’dan mitmuma mingħajr emendi għal-livelli 
tal-miżura tal-antidumping fis-seħħ. 

Artikolu 2 

Dan ir-Regolament għandu jidħol fis-seħħ l-għada tal-pubb
likazzjoni tiegħu f’Il-Ġurnal Uffiċjali tal-Unjoni Ewropea. 

Dan ir-Regolament għandu jorbot fl-intier tiegħu u japplika direttament fl-Istati Membri kollha. 

Magħmul fi Brussell, is-16 ta’ Jannar 2012. 

Għall-Kunsill 
Il-President 

N. WAMMEN

REGOLAMENT TA’ IMPLIMENTAZZJONI TAL-KUMMISSJONI (UE) Nru 61/2012 

tal-24 ta’ Jannar 2012 

li jemenda r-Regolament (KE) Nru 891/2009 fir-rigward tal-amministrazzjoni tal-konċessjonijiet taz- 
zokkor tas-CXL 

IL-KUMMISSJONI EWROPEA, 

Wara li kkunsidrat it-Trattat dwar il-Funzjonament tal-Unjoni 
Ewropea, 

Wara li kkunsidrat ir-Regolament tal-Kunsill (KE) Nru 
1234/2007 tat-22 ta’ Ottubru 2007 li jistabbilixxi organizzazz
joni komuni ta’ swieq agrikoli u dwar dispożizzjonijiet speċifiċi 
għal ċerti prodotti agrikoli (Ir-Regolament Waħdieni dwar l-OKS 
[Ir-Regolament dwar l-OKS Unika]) ( 1 ), u b’mod partikolari l- 
Artikolu 144(1), 148 u 156 flimkien mal-Artikolu 4 tiegħu, 

Billi: 

(1) L-Artikolu 7(4) tar-Regolament tal-Kummissjoni (KE) Nru 
891/2009 tal-25 ta’ Settembru 2009 li jiftaħ u jipprovdi 
għall-amministrazzjoni ta’ ċerti kwoti tariffarji tal-Komu
nità fis-settur taz-zokkor ( 2 ) jistipula li għall-konċessjoni
jiet taz-zokkor tas-CXL bin-numri tal-ordni 09.4317, 
09.4318, 09.4319, 09.4321 (speċifiċi skont il-pajjiż) u 
għaz-zokkor mill-Balkani, l-applikazzjonijiet għal-liċenzji 
tal-importazzjoni taz-zokkor għandhom ikunu akkum
panjati mil-liċenzji tal-esportazzjoni oriġinali. 

(2) Għall-konċessjonijiet taz-zokkor tas-CXL bin-numru tal- 
ordni 09.4320 (kwalunkwe pajjiż terz) mhijiex meħtieġa 
l-preżentazzjoni tal-liċenzji tal-esportazzjoni. 

(3) Is-implifikazzjoni tar-rekwiżiti amministrattivi bil-għan 
tal-aċċess għall-konċessjonijiet taz-zokkor tas-CXL għall- 
importazzjonijiet fl-Unjoni permezz tal-eliminazzjoni tar- 
rekwiżit tal-preżentazzjoni tal-liċenzji tal-esportazzjoni 
għall-konċessjonijiet speċifiċi skont il-pajjiż tagħti lok 
għall-possibbiltà li tkun inkoraġġita l-kompetizzjoni 
bejn l-operaturi u li jkun assigurat funzjonament tas- 
suq b’anqas xkiel. Peress li r-rilaxx għal ċirkolazzjoni 
libera għandha tibqa’ soġġetta għall-preżentazzjoni ta’ 
ċertifikat tal-oriġini, din is-simplifikazzjoni tista’ tinkiseb 

bla ħsara għall-possibbiltà li l-Istati Membri jieħdu 
l-miżuri neċessarji biex ikunu sodisfatti li t-tranżazzjoni
jiet ikunu twettqu b’mod korrett. 

(4) Sabiex tkun assigurata tranżizzjoni bla xkiel għar-rekwi 
żiti amministrattivi simplifikati, huwa xieraq li jkun 
previst id-diferiment tal-applikazzjoni tagħhom għall- 
1 ta’ Frar 2012. 

(5) Ir-Regolament (KE) Nru 891/2009 għandu għalhekk jiġi 
emendat skont dan. 

(6) Il-Kumitat ta’ Ġestjoni għall-Organizzazzjoni Komuni tas- 
Swieq Agrikoli ma tax l-opinjoni tiegħu fil-limitu taż- 
żmien stabbilit mill-President tiegħu, 

ADOTTAT DAN IR-REGOLAMENT: 

Artikolu 1 

Fl-Artikolu 7 tar-Regolament (KE) Nru 891/2009, il-paragrafu 4 
għandu jinbidel b’dan li ġej: 

“4. Għaz-zokkor mill-Balkani, l-applikazzjonijiet għal- 
liċenzji tal-importazzjoni għandhom ikunu akkumpanjati 
mil-liċenzji tal-esportazzjoni oriġinali skont il-mudell fl- 
Anness II, maħruġa mill-awtoritajiet kompetenti tal-pajjiż 
terz ikkonċernat. Il-kwantità msemmija fl-applikazzjonijiet 
għal-liċenzji tal-importazzjoni ma tistax taqbeż il-kwantità 
mniżżla fil-liċenzji tal-esportazzjoni.” 

Artikolu 2 

Dan ir-Regolament għandu jidħol fis-seħħ fit-tielet jum wara 
l-pubblikazzjoni tiegħu f’Il-Ġurnal Uffiċjali tal-Unjoni Ewropea. 

Ir-Regolament għandu japplika mill-1 ta’ Frar 2012. 

Dan ir-Regolament għandu jorbot fl-intier tiegħu u japplika direttament fl-Istati Membri kollha. 

Magħmul fi Brussell, l-24 ta’ Jannar 2012. 

Għall-Kummissjoni 
Il-President 

José Manuel BARROSO

REGOLAMENT TAL-KUMMISSJONI (UE) Nru 62/2012 

tal-24 ta’ Jannar 2012 

li jimplimenta r-Regolament (KE) Nru 1177/2003 tal-Parlament Ewropew u tal-Kunsill rigward l- 
istatistika Komunitarja dwar l-introjtu u l-kundizzjonijiet tal-għajxien (UE-SILC) fir-rigward tal-lista 

tal-2013 tal-fatturi varjabbli sekondarji fil-mira dwar il-benessri 

(Test b’relevanza għaż-ŻEE) 

IL-KUMMISSJONI EWROPEA, 

Wara li kkunsidrat it-Trattat dwar il-Funzjonament tal-Unjoni 
Ewropea, 

Wara li kkunsidrat ir-Regolament (KE) Nru 1177/2003 tal-Parla
ment Ewropew u tal-Kunsill tas-16 ta’ Ġunju 2003 rigward l- 
istatistika Komunitarja dwar l-introjtu u l-kundizzjonijiet tal- 
għajxien (UE-SILC) ( 1 ), u b’mod partikolari l-Artikolu 15(2)(f) 
tiegħu, 

Billi: 

(1) Ir-Regolament (KE) Nru 1177/2003 stabbilixxa qafas 
komuni għall-produzzjoni sistematika tal-istatistika 
Ewropea dwar l-introjtu u l-kundizzjonijiet tal-għajxien, 
li jinkorpora dejta rappreżentattiva u lonġitudinali, waħda 
komparabbli u fil-ħin, dwar l-introjtu u dwar il-livell u l- 
kompożizzjoni tal-faqar u l-esklużjoni soċjali fil-livelli 
nazzjonali u dawk Ewropej. 

(2) Skont l-Artikolu 15(2)(f) tar-Regolament (KE) Nru 
1177/2003, hemm bżonn ta’ miżuri ta’ implimentazz

joni dwar il-lista tas-setturi u tal-fatturi varjabbli sekon
darji fil-mira li trid tiġi inkluża kull sena fil-komponent 
rappreżentattiv tal-EU-SILC. Għall-2013 trid tiġi stabbilita 
l-lista tal-varjabbli sekondarji fil-mira li għandhom jiġu 
inkorporati fil-modulu dwar il-benessri, flimkien mal- 
kodiċijiet tal-varjabbli li jikkorrispondu ma’ dawn. 

(3) Il-miżuri stabbiliti f’dan ir-Regolament huma skont l- 
opinjoni tal-Kumitat tas-Sistema tal-Istatistika Ewropea, 

ADOTTAT DAN IR-REGOLAMENT: 

Artikolu 1 

Il-lista ta’ fatturi varjabbli sekondarji fil-mira u l-identifikaturi 
tal-varjabbli għall-modulu tal-2013 dwar il-benessri li se jiġu 
inklużi fil-komponent rappreżentattiv tal-istatistika Ewropea 
dwar l-introjtu u l-kundizzjonijiet tal-għajxien (UE-SILC) għan
dhom ikunu kif stabbilit fl-Anness. 

Artikolu 2 

Dan ir-Regolament għandu jidħol fis-seħħ 20 jum wara li jiġi 
ppubblikat f’Il-Ġurnal Uffiċjali tal-Unjoni Ewropea. 

Dan ir-Regolament għandu jorbot fl-intier tiegħu u japplika direttament fl-Istati Membri kollha. 

Magħmul fi Brussell, l-24 ta’ Jannar 2012. 

Għall-Kummissjoni 
Il-President 

José Manuel BARROSO

ANNESS 

Għall-iskopijiet ta’ dan ir-Regolament, għandhom japplikaw l-unità, il-metodu tal-ġbir tad-dejta u l-perjodu ta’ referenza li 
ġejjin: 

1. Unità 

Għandha tingħata informazzjoni għall-membri attwali kollha tad-dar jew, jekk inhu l-każ, għal dawk kollha li jintalbu 
jgħaddu l-informazzjoni u li għandhom minn 16-il sena ’l fuq. 

2. Mod ta’ ġbir ta’ informazzjoni 

Fid-dawl tat-tip ta’ informazzjoni li għandha tinġabar, huma awtorizzati biss intervisti personali. B’mod partikolari, 
mhumiex awtorizzati intervisti f’isem ħaddieħor. 

3. Perjodu ta’ referenza 

Il-perjodu ta’ referenza għall-varjabbli kollha fil-mira huwa s-sitwazzjoni attwali, ħlief għall-ħames varjabbli dwar il- 
benessri emozzjonali, li jirreferu għall-erba’ ġimgħat preċedenti. 

4. It-trażmissjoni tad-dejta 

Il-fatturi varjabbli sekondarji fil-mira għandhom jintbagħtu lill-Kummissjoni (il-Eurostat) fil-Fajl tad-Dejta Personali (fajl- 
P) wara l-varjabbli primarji fil-mira. 

IL-MODULU DWAR L-OQSMA TAL-BENESSRI 

U L-LISTA TAL-VARJABBLI FIL-MIRA TAL-2013 

Identifikatur 
tal-varjabbli Valuri Il-varjabbli fil-mira 

L-esperjenza ġenerali tal-ħajja 

PW010 Is-sodisfazzjon ġenerali bil-ħajja 

0-10 Minn 0 (Ma jien sodisfatt xejn) sa 10 (Sodisfatt kompletament) 

99 Ma nafx 

PW010_F 1 Mimlija 

– 1 Vojta 

– 3 Mhux il-persuna magħżula biex twieġeb 

PW020 Is-sens tal-ħajja 

0-10 Minn 0 (Il-ħajja assolutament mhux ta’ min jgħixha) sa 10 (Il-ħajja vera ta’ min 
jgħixha) 

99 Ma nafx 

PW020_F 1 Mimlija 

– 1 Vojta 

– 3 Mhux il-persuna magħżula biex twieġeb 

Il-kundizzjonijiet tal-għajxien materjali 

PW030 Is-sodisfazzjon bis-sitwazzjoni finanzjarja 

0-10 Minn 0 (Ma jien sodisfatt xejn) sa 10 (Sodisfatt kompletament) 

99 Ma nafx 

PW030_F 1 Mimlija 

– 1 Vojta 

– 3 Mhux il-persuna magħżula biex twieġeb

Identifikatur 
tal-varjabbli Valuri Il-varjabbli fil-mira 

PW040 Is-sodisfazzjon bl-akkomodazzjoni 

0-10 Minn 0 (Ma jien sodisfatt xejn) sa 10 (Sodisfatt kompletament) 

99 Ma nafx 

PW040_F 1 Mimlija 

– 1 Vojta 

– 3 Mhux il-persuna magħżula biex twieġeb 

Saħħa 

PW050 Inħossni nervuż ħafna 

1 Il-ħin kollu 

2 Kważi l-ħin kollu 

3 Kultant 

4 Vera ftit mill-ħin 

5 Qatt 

9 Ma nafx 

PW050_F 1 Mimlija 

– 1 Vojta 

– 3 Mhux il-persuna magħżula biex twieġeb 

PW060 Inħossni mdejjaq 

1 Il-ħin kollu 

2 Kważi l-ħin kollu 

3 Kultant 

4 Vera ftit mill-ħin 

5 Qatt 

9 Ma nafx 

PW060_F 1 Mimlija 

– 1 Vojta 

– 3 Mhux il-persuna magħżula biex twieġeb 

PW070 Inħossni kalm u seren 

1 Il-ħin kollu 

2 Kważi l-ħin kollu 

3 Kultant 

4 Vera ftit mill-ħin 

5 Qatt 

9 Ma nafx

Identifikatur 
tal-varjabbli Valuri Il-varjabbli fil-mira 

PW070_F 1 Mimlija 

– 1 Vojta 

– 3 Mhux il-persuna magħżula biex twieġeb 

PW080 Inħossni qalbi maqtugħa jew depress 

1 Il-ħin kollu 

2 Kważi l-ħin kollu 

3 Kultant 

4 Vera ftit mill-ħin 

5 Qatt 

9 Ma nafx 

PW080_F 1 Mimlija 

– 1 Vojta 

– 3 Mhux il-persuna magħżula biex twieġeb 

PW090 Inħossni kuntent 

1 Il-ħin kollu 

2 Kważi l-ħin kollu 

3 Kultant 

4 Vera ftit mill-ħin 

5 Qatt 

9 Ma nafx 

PW090_F 1 Mimlija 

– 1 Vojta 

– 3 Mhux il-persuna magħżula biex twieġeb 

Attivitajiet produttivi u siewja 

PW100 Is-sodisfazzjon mix-xogħol 

0-10 Minn 0 (Ma jien sodisfatt xejn) sa 10 (Sodisfatt kompletament) 

99 Ma nafx 

PW100_F 1 Mimlija 

– 1 Vojta 

– 2 Ma japplikax (PL031 mhux = 1, 2, 3 jew 4) 

– 3 Mhux il-persuna magħżula biex twieġeb 

PW110 Is-sodisfazzjon bil-ħin li nqatta’ nivvjaġġa lejn il-post tax-xogħol 

0-10 Minn 0 (Ma jien sodisfatt xejn) sa 10 (Sodisfatt kompletament) 

99 Ma nafx

Identifikatur 
tal-varjabbli Valuri Il-varjabbli fil-mira 

PW110_F 1 Mimlija 

– 1 Vojta 

– 2 Ma japplikax (PL031 mhux = 1, 2, 3 jew 4) 

– 3 Mhux il-persuna magħżula biex twieġeb 

– 4 Ma japplikax (għandi l-uffiċċju d-dar) 

PW120 Is-sodisfazzjon bil-mod kif ngħaddi l-ħin 

0-10 Minn 0 (Ma jien sodisfatt xejn) sa 10 (Sodisfatt kompletament) 

99 Ma nafx 

PW120_F 1 Mimlija 

– 1 Vojta 

– 3 Mhux il-persuna magħżula biex twieġeb 

Governanza u drittijiet bażiċi 

PW130 Fiduċja fis-sistema politika 

0-10 Minn 0 (Fiduċja assolutament xejn) sa 10 (Fiduċja kompleta) 

99 Ma nafx 

PW130_F 1 Mimlija 

– 1 Vojta 

– 3 Mhux il-persuna magħżula biex twieġeb 

PW140 Fiduċja fis-sistema legali 

0-10 Minn 0 (Fiduċja assolutament xejn) sa 10 (Fiduċja kompleta) 

99 Ma nafx 

PW140_F 1 Mimlija 

– 1 Vojta 

– 3 Mhux il-persuna magħżula biex twieġeb 

PW150 Fiduċja fil-pulizija 

0-10 Minn 0 (Fiduċja assolutament xejn) sa 10 (Fiduċja kompleta) 

99 Ma nafx 

PW150_F 1 Mimlija 

– 1 Vojta 

– 3 Mhux il-persuna magħżula biex twieġeb 

Il-ħin ta’ mistrieħ u l-interazzjonijiet soċjali 

PW160 Is-sodisfazzjon bir-relazzjonijiet personali 

0-10 Minn 0 (Ma jien sodisfatt xejn) sa 10 (Sodisfatt kompletament) 

99 Ma nafx

Identifikatur 
tal-varjabbli Valuri Il-varjabbli fil-mira 

PW160_F 1 Mimlija 

– 1 Vojta 

– 3 Mhux il-persuna magħżula biex twieġeb 

PW170 Ħwejjeġ personali (u jekk għandekx ma’ min titkellimhom) 

1 Iva 

2 Le 

9 Ma nafx 

PW170_F 1 Mimlija 

– 1 Vojta 

– 3 Mhux il-persuna magħżula biex twieġeb 

PW180 L-għajnuna mill-oħrajn 

1 Iva 

2 Le 

9 Ma nafx 

PW180_F 1 Mimlija 

– 1 Vojta 

– 2 M’għandix qraba, ħbieb jew ġirien 

– 3 Mhux il-persuna magħżula biex twieġeb 

PW190 Kemm tafda lill-oħrajn 

0-10 Minn 0 (Ma nafda lil ħadd iktar) sa 10 (Nafda f’ħafna nies) 

99 Ma nafx 

PW190_F 1 Mimlija 

– 1 Vojta 

– 3 Mhux il-persuna magħżula biex twieġeb 

L-ambjent naturali u fejn ngħixu 

PW200 Is-sodisfazzjon biż-żoni rikreattivi u naturali 

0-10 Minn 0 (Ma jien sodisfatt xejn) sa 10 (Sodisfatt kompletament) 

99 Ma nafx 

PW200_F 1 Mimlija 

– 1 Vojta 

– 3 Mhux il-persuna magħżula biex twieġeb 

PW210 Is-sodisfazzjon bl-ambjent fejn ngħixu 

0-10 Minn 0 (Ma jien sodisfatt xejn) sa 10 (Sodisfatt kompletament) 

99 Ma nafx

Identifikatur 
tal-varjabbli Valuri Il-varjabbli fil-mira 

PW210_F 1 Mimlija 

– 1 Vojta 

– 3 Mhux il-persuna magħżula biex twieġeb 

Is-sikurezza ekonomika u fiżika 

PW220 Is-sigurtà fiżika 

1 Sikura ħafna 

2 Sikura, imma mhux ħafna 

3 Kemxejn mhux sikura 

4 Mhi sikura xejn 

9 Ma nafx 

PW220_F 1 Mimlija 

– 1 Vojta 

– 3 Mhux il-persuna magħżula biex twieġeb

REGOLAMENT TA’ IMPLIMENTAZZJONI TAL-KUMMISSJONI (UE) Nru 63/2012 

tal-24 ta’ Jannar 2012 

li jistabbilixxi l-valuri standard tal-importazzjoni għad-determinazzjoni tal-prezz ta' dħul ta' ċertu 
frott u ħxejjex 

IL-KUMMISSJONI EWROPEA, 

Wara li kkunsidrat it-Trattat dwar il-Funzjonament tal-Unjoni 
Ewropea, 

Wara li kkunsidrat ir-Regolament tal-Kunsill (KE) Nru 
1234/2007 tat-22 ta' Ottubru 2007 li jistabbilixxi organizzazz
joni komuni ta' swieq agrikoli u dwar dispożizzjonijiet speċifiċi 
għal ċerti prodotti agrikoli (Ir-Regolament Waħdieni dwar 
l-OKS) ( 1 ), 

Wara li kkunsidrat ir-Regolament ta’ Implimentazzjoni (UE) 
Nru 543/2011 tas-7 ta’ Ġunju 2011 li jippreskrivi regoli dettal
jati dwar l-applikazzjoni tar-Regolament tal-Kunsill (KE) 
Nru 1234/2007 fir-rigward tas-setturi tal-frott u l-ħxejjex 
u tal-frott u l-ħxejjex ipproċessati ( 2 ) u b’mod partikolari 
l-Artikolu 136(1) tiegħu, 

Billi: 

(1) Ir-Regolament ta’ Implimentazzjoni (UE) Nru 543/2011 
jistipula, skont ir-riżultat tan-negozjati kummerċjali 
multilaterali taċ-Ċiklu tal-Urugwaj, il-kriterji li bihom 

il-Kummissjoni tiffissa l-valuri standard għall-importazz
jonijiet minn pajjiżi terzi, għall-prodotti u għall-perjodi 
stipulati fl-Anness XVI, il-Parti A tiegħu. 

(2) Il-valur standard tal-importazzjoni huwa kkalkulat kull 
ġurnata tax-xogħol skont l-Artikolu 136(1) tar-Regola
ment ta' Implimentazzjoni (UE) Nru 543/2011, billi 
jqis id-dejta varjabbli ta' kuljum. Għalhekk dan ir-Rego
lament għandu jidħol fis-seħħ fil-jum tal-pubblikazzjoni 
tiegħu f'Il-Ġurnal Uffiċjali tal-Unjoni Ewropea. 

ADOTTAT DAN IR-REGOLAMENT: 

Artikolu 1 

Il-valuri standard tal-importazzjoni msemmija fl-Artikolu 136 
tar-Regolament ta’ Implimentazzjoni (UE) Nru 543/2011 
huma stipulati fl-Anness għal dan ir-Regolament. 

Artikolu 2 

Dan ir-Regolament għandu jidħol fis-seħħ fil-jum tal-pubb
likazzjoni tiegħu f'Il-Ġurnal Uffiċjali tal-Unjoni Ewropea. 

Dan ir-Regolament għandu jorbot fl-intier tiegħu u japplika direttament fl-Istati Membri kollha. 

Magħmul fi Brussell, l-24 ta’ Jannar 2012. 

Għall-Kummissjoni, 
F'isem il-President, 

José Manuel SILVA RODRÍGUEZ 
Direttur Ġenerali għall-Agrikoltura u l-Iżvilupp Rurali

( 1 ) ĠU L 299, 16.11.2007, p. 1. 
( 2 ) ĠU L 157, 15.6.2011, p. 1.



ANNESS 

Il-valuri standard tal-importazzjoni għad-determinazzjoni tal-prezz ta' dħul ta' ċertu frott u ħxejjex 

(EUR/100 kg) 

Kodiċi tan-NM Kodiċi tal-pajjiż terz ( 1 ) Valur standard tal-importazzjoni 

0702 00 00 IL 149,3 
MA 56,9 
TN 98,8 
TR 106,4 
ZZ 102,9 

0707 00 05 EG 217,9 
JO 229,9 

MA 148,6 
TR 184,6 
ZZ 195,3 

0709 91 00 EG 129,3 
ZZ 129,3 

0709 93 10 MA 119,4 
TR 142,1 
ZZ 130,8 

0805 10 20 AR 41,5 
BR 41,5 
EG 52,6 
MA 50,3 
TN 58,7 
TR 66,6 
ZA 41,5 
ZZ 50,4 

0805 20 10 MA 76,8 
ZZ 76,8 

0805 20 30, 0805 20 50, 0805 20 70, 
0805 20 90 

CN 61,5 
EG 79,2 
IL 85,4 

KR 92,0 
MA 105,3 
TR 100,5 
ZZ 87,3 

0805 50 10 TR 53,7 
UY 45,3 
ZZ 49,5 

0808 10 80 CA 126,3 
CL 58,2 
CN 109,1 
MK 30,8 
US 155,9 
ZZ 96,1 

0808 30 90 CN 70,2 
TR 116,3 
US 118,2 
ZA 87,1 
ZZ 98,0 

( 1 ) In-nomenklatura tal-pajjiżi stabbilita bir-Regolament tal-Kummissjoni (KE) Nru 1833/2006 (ĠU L 354, 14.12.2006, p. 19). Il-kodiċi 
“ZZ” jirrappreżenta “ta’ oriġini oħra”.

PREZZ TAL-ABBONAMENT 2012 (mingħajr VAT, inklużi l-ispejjeż tal-posta b’kunsinna normali) 

Il-Ġurnal Uffiċjali tal-UE, serje L + C, edizzjoni stampata biss 22 lingwa uffiċjali tal-UE EUR 1 200 fis-sena 

Il-Ġurnal Uffiċjali tal-UE, serje L + C, stampati + DVD annwali 22 lingwa uffiċjali tal-UE EUR 1 310 fis-sena 

Il-Ġurnal Uffiċjali tal-UE, serje L, edizzjoni stampata biss 22 lingwa uffiċjali tal-UE EUR 840 fis-sena 

Il-Ġurnal Uffiċjali tal-UE, serje L + C, DVD fix-xahar (kumulattiva) 22 lingwa uffiċjali tal-UE EUR 100 fis-sena 

Suppliment tal-Ġurnal Uffiċjali (serje S), Swieq Pubbliċi u Appalti, 
DVD, edizzjoni fil-ġimgħa 

multilingwi: 
23 lingwa uffiċjali tal-UE 

EUR 200 fis-sena 

Il-Ġurnal Uffiċjali tal-UE, serje C — Kompetizzjonijiet Skont il-lingwa/i 
tal-Kompetizzjoni 

EUR 50 fis-sena 

L-abbonament f’Il-Ġurnal Uffiċjali tal-Unjoni Ewropea, li joħroġ fil-lingwi uffiċjali tal-Unjoni Ewropea, hu disponibbli 
fi 22 verżjoni lingwistika. Inklużi fih hemm is-serje L (Leġiżlazzjoni) u C (Informazzjoni u Avviżi). 

Kull verżjoni lingwistika jeħtiġilha abbonament separat. 
B’konformità mar-Regolament tal-Kunsill (KE) Nru 920/2005, ippubblikat fil-Ġurnal Uffiċjali L 156 tat-18 
ta’ Ġunju 2005, li jistipula li l-istituzzjonijiet tal-Unjoni Ewropea mhumiex temporanjament obbligati li jiktbu l-atti 
kollha bl-Irlandiż u li jippubblikawhom b’din il-lingwa, il-Ġurnali Uffiċjali ppubblikati bl-Irlandiż jinbiegħu apparti. 
L-abbonament tas-Suppliment tal-Ġurnal Uffiċjali (serje S — Swieq Pubbliċi u Appalti) jiġbor fih it-total tat-23 
verżjoni lingwistika uffiċjali f’DVD waħdieni multilingwi. 
Fuq rikjesta, l-abbonament f’Il-Ġurnal Uffiċjali tal-Unjoni Ewropea jagħti d-dritt li l-abbonat jirċievi diversi annessi 
tal-Ġurnal Uffiċjali. L-abbonati jiġu mgħarrfa dwar il-ħruġ tal-annessi permezz ta’ “Avviż lill-qarrej” inserit 
f’Il-Ġurnal Uffiċjali tal-Unjoni Ewropea. 

Bejgħ u Abbonamenti 

Abbonamenti fil-perjodiċi diversi bi ħlas, bħalma huwa l-abbonament f'Il-Ġurnal Uffiċjali tal-Unjoni Ewropea, huma 
disponibbli mill-uffiċini tal-bejgħ tagħna. Il-lista tal-uffiċini tal-bejgħ hi disponibbli fuq l-internet fl-indirizz li ġej: 
http://publications.europa.eu/others/agents/index_mt.htm 

EUR-Lex (http://eur-lex.europa.eu) joffri aċċess dirett u bla ħlas għal-liġijiet tal-Unjoni Ewropea. Dan 
is-sit jippermetti li jkun ikkonsultat Il-Ġurnal Uffiċjali tal-Unjoni Ewropea u jinkludi wkoll it-Trattati, 

il-leġiżlazzjoni, il-ġurisprudenza u l-atti preparatorji tal-leġiżlazzjoni. 

Biex tkun taf aktar dwar l-Unjoni Ewropea, ikkonsulta: http://europa.eu 

